
6 дугаар сарын 6-нд АНУ-ын Элчин сайд Памела Слүц болон АНУ-ын Энх Тайвны 
Корпусын Монгол дахь кахирал Кен Гудсон Монгол шинээр ирсэн 57 Энх тайвны 
корпусын сайн дурын мэргэжилтнүүдийг /СДМ/ хүлээн авч уулзлаа. Энх тайвны 
корпусын сайн дурын мэргэжилтнүүдийн 17 дахь ээлж нь Монголд 6 дугаар сарын 5-нд 
Лос Анжелес хотоос хүрэлцэн ирж 2 жилийн турш Монголын орон нутагт ажиллах юм.  
 
Энх тайвны корпусын СДМ-үүд бүгд АНУ-ийн иргэд бөгөөд ажиллаж буй тухайн орон 
нутгийн хэрэгцээ бэрхшээлийг шийдэхэд мэдлэг техникийг туслалцаа үзүүлж ажилладаг 
билээ. Түүнээс гадна, тэд монголын ард түмэнд америкийн ард түмнийг танин мэдэхэд нь 
туслах, Монголын соёл иргэншлийн талаар Америкийн ард түмэнд суртачлаж, хоёр улсын 
соёлын харилцааг хөгжүүлэхэд хувь нэмрээ оруулах зорилготой байдаг юм. Энх Тайвны 
Корпус нь  1961 онд АНУ-ын Ерөнхийлөгч асан Ж. Кеннедийгийн санаачлагаар анх 
байгуулагдсан АНУ-ын засгийн газрын хөтөлбөр юм. 
 
Элчин сайд Слүц шинэ СДМ-үүдтэй Чингисийн хүрээнд уулзахдаа “та бүгд АНУ-ын 
албан бус элчин сайдын үүргийн гүйцэтгэнэ” гэж хэлсэн байна. 
 
Мөн тэрээр цаашид хэлэхдээ “та бүгд зарим монголчуудын уулзаж буй анхны гадаад эсвэл 
анхны америк иргэн байна. Тиймээс та нар энэ ажил үүргээ сайн ухамсарлаж олон монгол 
найз нөхөдтэй болж, Монгол улсын төлөө ажиллах ёстой.” 
 
Элчин сайд Слүц Монгол дахь Энх тайвны корпусын хөтөлбөрийн баялаг түүхийг сөхөж 
ярихдаа “550 СДМ-үүд та нараас өмнө онц сайн ажиллаж буцсан байгаа. Та бүгд Энх 
тайвны түүхэн ач холбогдолтой үед энэ түүхийн нэгэн хэсэг одоо болох гэж байна.” 
 
Анх Монголын засгийн газрын зүгээс Энх тайвны корпусын хөтөлбөрийг Монголд 
хэрэгжүүлэх хүсэлтээ 1990 онд тавьсан бөгөөд 1991 онд Энх тайвны корпус Монголд 
байгуулагдсан юм. Энх иайвны корпусын сайн дурын ажилтнууд англий хэлний сургалт, 
эрүүл мэнд, компьютерийн ашиглалт, байгал орчинь жижиг бизнесийн хөгжил болон 
залуучуудын хөгжил зэрэг хөтөлбөр хэрэгжүүлж ажиллаж ирсэн.СДМ-үүд Монголын бүх 
аймагт хөдөө орон нутгийн оршин сууги, сумын хөгжил болон алслагдмал орон нутгийн 
иргэдийн анхаарч ажилладаг. 
 
2005 онд Монголын засгийн газрын зүгээс СДМ-үүдийг тоо нэмэх хүсэлт тавьсан байгаа. 
Шинээр ирж сургалтанд хамрагдаж буй СДМ-үүд энэ хүсэлтийн дагуу ирээд байгаа 
бөгөөд Энх тайвны корпус Монголд үйл ажиллагаа явуулж буй 15 жилийн түүхэнд 
хамгийн олон СДМ-үүд анхны сургалтанд хамрагдаж байна. Шинээр ирсэн 41 СДМ-үүд 
англи хэлийг Монгол улсын 2 дахь албан ёсны хэл болгох хөтөлбөрийн дагуу Англи 
хэлний хөтөлбөрт хамрагдах юм. 
 
Шинээр ирсэн СДМ-ууд одоо Дархан хотод 11 долоо хоног үргэлжлжа монгол хэлний 
сургалтанд хамрагдаж, дараа монголын нутаг даяар хөтөлбөрөө хэрэгжүүлэх ажилдаа 
мордох юм. 


